
Getxoztar euskaldunak
sarea josten
SARRI ESAN OHI DA euskal hiztunak
harreman sareak behar dituela bere
moduan euskaraz bizi nahi duena-
rekin komunikatzeko. Estilo horre-
tan, Getxon (Bizkaia), euskararen
aldeko auzolanean hasi ziren joan
den otsailean. Herriko 35 eragiletik
gora jarri dira harremanetan, bai
dantzariak, komunikabideetako
langileak, feministak, kirolariak,
ikastetxeetako guraso, ume eta ira-
kasleak... Sarea josten izena eman
diote ekimenari eta horixe helbu-
rua, herriko elkarteak eta taldeak
ez ezik euskararen alde egiteko

prest diren norbanakoak ere sarea
jostera animatzea. Dagoeneko
herriko hainbat eragile lanean ari
dira, hala nola, Uktest Txalaparta
Elkartea, Koska Ir ratia, Romo
Ikastetxea, Getxoko Udal Euskal-
tegia, Getxo Rugby Taldea, Getxo
Kayaka, UK aldizkaria, Txorimalo
Gaztetxea, San Nikolas Ikastola eta
Lauaxeta AEK Euskaltegia. Apiri-
lari gogotik heldu diote eta sare
joste horretan kalean dira hilaren
9tik 24a arte. Hitzaldiak, bertso
saioak, musika jaialdiak, erakuske-
tak, kantu poteoa, piropo festa eta
mendi irteerak izango dituzte, eta
hilabete beroari bukaera emango
diote 24ko bazkariarekin.

PSOE eta CIUk emendakina onartu zuten joan den astean, Espainiako
Kongresuko Ekonomia Batzordean, burtsan kotizatzen duten zenbait
enpresen blindajea ezabatu eta orain arte beraien zuzendaritzara iritsi
ezin izan diren akzionista handiek kontrolatu ditzatela baimenduz.
Dena den, �blindajearen kontrako� araudi honen aplikazioa urtebetez
atzeratu da. Madrilen onartutako arau berriak bidea ireki diezaioke
Iberdrola edo Petronor bezalako enpresa garrantzitsuen kontrol eta
deslokalizazioari. Eta ondorioz, beraien egoitza soziala alda dezakete,
sortzen dituzten sarrera fiskalen eta enpresa-osagarrietan sortzen
duten enpleguaren galera ekarriz. Iberdrolak 500 milioi euro ingresa-
tuko ditu aurten, eta Petronorrek 470 milioi euro, Bizkaiko Ogasunean.
Balizko deslokalizazioak edo egoitza soziala aldatzeak, maila fiskalean,
milioi euro horien galera suposatuko du foru diru-kutxentzat. Eta
horrez gain milaka enplegu zuzen edo osagarri galduko dira.

Beste behin ere, hemen jokoan dagoena da Euskal Herriaren nazio
subiranotasun falta, eta ondorioz, baita ekonomikoa ere. Gasteizko eta
Iruñeko legebiltzarrak dira gure gizartearen gai ekonomikoak, enpresa
mundukoak, sozialak, lan arloak eta fiskalitateari buruzkoak erabaki
behar lituzketenak. Gaur, aldiz, Espainiako edo Frantziako parlamen-
tuek erabakitzen dituzte, azken beltzean, euskal gizartearen arau eta
lege guztiak. Eta beraz, gure ekonomiaren eta lan harremanen ingu-
ruan ere erabakitzen dute. Eta Espainiako edo Frantziako parlamen-
tuen gehiengoaren interesak ez dira Euskal Herriaren eta bere gizon-
emakumeen gehiengoaren igualak. Egoera honek hausnartzera era-
man behar gintuzke agente politiko, sozial, sindikal eta enpresarialak,
Euskal Herria subirano eta solidario baten alde lan egiteko.

Juan Mari Arregi

Honelako albisteak egunero irakurtzeko, jaso hari@ DOAN e-postaz:
www.argia.com/harpidetza_haria.php

Iñaki Martinez de Lunak Deian
esanak: �Euskara eta gaztelania
berdin tratatzen tematzea, arrazoi
ekonomiko eta soziopolitikoenga-
tik ordezkatua izan den hizkuntza
bere kasa uztea da. Arrazoi horien-
gatik, historian zehar, hizkuntza
gutxituak egoera horretara iritsi
dira, eta euskara ez da salbuespena.
Neurri zuzentzaileak hartzen ez
baldin badira, hizkuntza horietako
hiztunak beren kasa abandonatuak
leudeke, gainerako hizkuntzak
irensteko prest dauden hamar bat
hizkuntzen ahutzetan. Hizkuntza
horiek potentzien botere ekonomi-
koa, politikoa eta militarra dute
alde. Horrek esan nahiko luke
Oihanaren Legea onartzen dela
hizkuntzaren eremuan�.

Ramon Etxezarreta, Hizkuntz
Politikarako sailburuorde ohiak
Deian esanak: �Hasieran langileeki-
ko mesfidantzak izan nituen, eta
orain hasia nintzen mesfidantza
horiek gainditzen, denak balekoak
direla sentitzen. Eta hurbiltzen ari
ginen, beldurrak galtzen. Baina
Hizkuntza Politikarako
Sailburuordetza Kultura Sailean
dago, eta sail horretako zuzendari-
tza ez da nire estilokoa. (...)
Zalantzarik gabe, porrot pertsonala
izan da hau, eta porrota ezin neza-
keen gehiago luzatu, inori kalterik
egin gabe�.

BAHEA

Arangureneko Udalak
eremu mistoan sartzea
erabaki du
ARANGUREN, Noain, Galar eta
Beraskoain nafar herriek daukate,
Euskararen Legea aldatuta, eremu
ez euskaldunetik eremu euskaldu-
nera igarotzeko aukera. Kontua da,
udal bakoitzak onartu behar duela
aldaketa hori. Arangureneko Uda-
lak bozketa egin du, bederatzi zine-
gotzik baiezkoa eman dute eta hiruk
ezezkoa.



EGUNKARIA AUZIKO absoluzioaren
ondoren, orain helegiteen unea
dator eta AVTk eta Dignidad y Jus-
ticiak horixe egingo bide dute
Espainiako Auzitegi Gorenean. 12
eta 14 urteko zigorrak eskatzen
dituena hori egitera behartua dago-
ela pentsa l iteke. Eta helegite
batean edozer gerta liteke, baina
kasua ikusita, ez dirudi Auzitegi
Nazionaleko Zigor alorreko Lehen
Salak emandako epaia atzera bota-
tzea samurra izango denik.

Iñaki Uria, Martxelo Otamendi,
Joan Mari Torrealdai, Xabier Oleaga
eta Txema Auzmendi absolbituak
atera dira. Epaiketan zehar oso argi
ikusi da ez zegoela froga bakarra
auzipetuak zigortzeko. Fiskalak berak
ere horixe bera azpimarratu zuen.
Epaiketa aurretik ere Auzitegi Nazio-
nalean epaia absoluzioan bukatuko
zen ustea nagusitua zegoen, eta hala
ere, bertako iturrien arabera, hobe
zen epaiketa egitea, modu horretan
balizko helegite baten aurrean Auzi-
tegi Gorenak zailago izango zuelako
akusazioen helegitea atzera bota-
tzea. Jakina, zurrumurru horiek bazi-
ren, baina Auzitegi Nazionalaren
izaera eta aurrekariak kontuan hartu-
ta, ez zegoen guztiz fidatzerik epaian
aterako zenaz.

Absoluzioaz gain epaiak zalantzan
jartzen du Euskaldunon Egunkariaren
itxieraren konstituzionaltasuna.
Epaiaren arabera, erabilitako proze-
dura enpresa normalentzat delako
eta, oinarrizko askatasunei lotutako
jardueran ari denez, egunkari bat ez
delako enpresa normal bat. Bere
garaian, Egunkaria ETArekin lotua
zegoen ala ez berau itxi barik ikertu
zitekeela dio epaiak.

Aurrera begira, pentsatzekoa da
hari honetatik tiratuko dela kalte
ordainen prozedura luzeari ekiteko,
azkenean Auzitegi Gorenak epaia
berresten badu.

Epaimahaiak har zezakeen tarteko
bideaz ere asko esan eta idatzi da,
baina epai honek ez du tarteko bide-
rik uzten eta Auzitegi Gorenak abso-
luzioa berresten badu, Estatua kalte
ordainak ematera behartua egongo

da. Eta ez litzateke txantxetakoa.
Egunkaria itxi eta ehundik gora lan-
gile kale gorrian geratu ziren; atxilo-
tuak, torturatuak, espetxeratuak;
milaka euskaldunen oinarrizko
eskubideak zapalduak... Diruak ezin
du hori guztia konpondu, baina ekin
beharreko bidea da.

Eta, hara paradoxa, sumario
nagusia absoluzioarekin itxita,
Torrealdaik, Uriak eta Auzmendik

honengatik baino zigor handiagoa
jaso dezakete oraindik irekita dagoen
auzi ekonomikoagatik: 26na urteko-
espetxe zigorra eta 32,8 milioi euro-
ko isuna eskatzen zaie. Joxe Mari
Sors, Ainhoa Albisu, Begoña Zubel-
tzu, Fernando Furundarena eta Mikel
Sorozabal ere auzipetuak daude auzi
honetan. Pentsatzekoa da zigor han-
diak gaitzagoak direla aurrerantzean,
baina hau ere ikusgai dago.

Kapitulu hau, oraingoz, ondo
bukatu da. Beste batzuek ez dute
zorte bera izan: Haika-Segi, AAB eta
18/98 auzikoak espetxean dira
Espainiako justizia independenteak
ENAMeko guztiak ETAkoak bihurtu
zituelako. Eta horiez gain Udalbiltza-
koak, Batasunakoak... asko dira kar-
tzelan kartzelaren zain. Pozik izateko
arrazoiak badira, baina oraindik ez,
oraindik ez da justiziarik Espainian.

